СӨЖ

1.Жаңа ақпараттық технологиялар жайлы өздігінен іздену және сол бойынша жазба жұмысын жазу.                        

2.Ақпараттық және басқа технологиялардың осы заманғы дамуы, шектеусіз әлемдік рынокқа шығу, бүкіл дүние жүзімен сауда жасау мүмкіндігі, әлемдік білім мен ақпараттың негізгі ортасына қосылу мүмкіндігі, бүкіл әлеммен еркін байланысқа түсу, басқа елдерден үйрену, өзге халықтардың мәдениетін білу арқылы рухани баю мұның бәрі қазіргі дүниенің бізге беретін нәрсесі. Әлемде озық технологиялардың дүниеге келуімен ақпарат кеңістігі де айтарлықтай ұлғая түсті.

3.Кейінгі кезеңде еліміздің ақпарат кеңестігі бірнеше эволюциялық жаңғыру, жаңару кезеңдерін басынан өткерді. Ақпараттық кеңістік те бұрын болмаған: жеке, партиялық, діни, жарнамалық, интернеттік, тағы басқа пішіндік, мазмұндық, өзгерістерге түсті. Жоғары деңгейде дамыған ақпараттық технологиялардың арқасында АҚШ бүгінгі күні әлемдік ақпарат нарығында басты позицияны ұстанып отыр. Американдық экспортта ақпарат өндірісі жыл сайын 250 млрд. доллармен өлшеніп, қорғаныс өндірісінен кейінгі екінші орынды алады.  Сонымен қатар, Құрама Штаттары әлемдегі ең ірі ақпарат өнімдерін өндірушілер мен сатушылар болып табылады. Көптеген шетелдік елдерде ақпарат өнімдерін өздерінде шығарғаннан гөрі американдық фильмдерді, телебағдарламаларды, журналдарды сатып алған оңайға түседі. Осыған байланысты бүгінгі таңда ақпарат нарығындағы жаһандану экономикалық сипат алып отыр. Қазіргі уақытта, ақпараттық әсердің жаһандануында ЮПИ, Ассошэйтед Пресс, Рэйтер, Франс-Пресс, ИТАР-ТАСС секілді ірі әлемдік ақпарат агенттіктерінің орны ерекше. Олар әлемдік деген атқа ақпаратты бүкіл жер жүзінен жинап, оларды барлық БАҚ-қа тарату функциясын орындау арқылы ие болды. БАҚ-тың кең таралуына кедергі келтіретін себептерді екі топқа бөліп қарастыруға болады: техникалық және идеологиялық. Көпшілік елдерде газет пен журналдардың таралуына, тілдік кедергілер, баспа өнімінің аз тиражы және оның бағасының қымбат болуы кедерге келтіреді. Бүгінгі таңда дамыған елдер бірнеше тілде ақпарат тарату.

Тапсырма: ЮПИ, Ассошэйтед Пресс, Рэйтер, Франс-Пресс, ИТАР-ТАСС секілді ірі әлемдік ақпарат агенттіктерінің мәнін анықтау. 

4.Ұлтымызға тек ақпарат пен музыка ғана емес, оның жер шарындағы өз салты, дәстүрі, тарихы, мәдениеті, әдебиеті, ерекшелігі бар халық ретінде толық қалыптасуы үшін ұлағатты хабарлар да көптеп берілуі қажет. Яғни өткенді білу үшін де, өркениетке өту үшін де адамгершілік қассиеттерді қалыптастыра отырып, ұрпақты болашаққа жетелеу алдыңғы толқын міндеті.

Тапсырма: айдарлар бойынша хабарлар жасау.

Ақпараттық, аналитикалық яғни сараптамалық бағдарламалардың кең қолданылуы. Бұл ретте «Баспасөзге шолу», «Үкімет арнасы», «Парламент апталығы» т.б. сияқты бағдарламалардың эфирге шығуы дәләл. Аналитикалық хабарлардың жүргізушілері немесе хабар авторларына қойылатын журналистік талаптарды меңгерулері қажет: алдымен, тыңдарман аудиториясына ықпал жасай алу: Көтерілмек мәселе, айтылар әңгіме жайлы бірден назар аудару тәсілдерін қолдана білу: Эфирдегі журналистің көңіл-күйі , эмоциясы тыңдарман аудиториясына берілмеуі қажет: Жігерлі, ойнақы сөйлеу, сөз, ой қайталамау, тіл күрмелендірмеу сияқты адами қасиеттерді меңгеру қажет. Сонымен қатар тіл, сөйлеу мәдениетін сақтау;  Дауыс ырғағын таңдап алу.

 ТАПСЫРМА: Сараптамалық ақпараттық жоба жасау. 

6.Қазақстан әуе толқындарында хабар таратып отырған «31 радио» (103,5 FM) , «Европа плюс Қазақстан», «Русское радио», «Радиосити» (104 FM) , NS (106 FM), «Радио Ретро» (91,7 FM), «Авторадио» (105,4 FM), «Хит-FM» (102 FM)-сияқты радиоарналардың бәрінің жұмыс принциптері коммерциялық болып табылады. Олардың басты мақсаттары жарнама арқылы табыс табу болып табылады. Сондықтан да 10 бөлік ақпарат беріп, эфир кеңістігін әр түрлі музыкамен толтыра отыра, әлсін-әлсін жарнамаларды қайталау бұлардың жұмыс стилі. Музыкалық қорлары да батыстық, ресейлік эстрада жұлдыздарын дәріптеу болып саналады. 
Тапсырма: коммерциялық радиоарналардың ақпарат тарату принциптері   

7- Батыстық  журналистика тәжірибесінде тыңдарман аудиториясын зерттеу ең басты міндет. Өйткені табысты, қалталы тыңдармандарды тарту, солардың талабына, талғамына қарай қызмет ету – жарнаманың молаюына әкелетін фактор болып есептеледі.
Тапсырма: тыңдарман аудиториясын зерттеуді жүзеге асыру. 

8- Ақпаратты-музыкалық хабарлар радиостанциялары және олардың бағдарлама құрудағы принциптері.
Ақпаратты-музыкалық және музыкалық радиостанциялардың  хабарлар сеткасын дайындау принциптерінің бірнеше факторлары бар: 

-
аудитория көлемі (тұрғындардың саны, әлеуметтік, демографиялық құрамы және олар бұл станция жұмысын қажетсіне ме деген сұрақ маңызды); 

-
хабардың сан-салалығы, көп бағыттылығы ( ақпараттық, ағартушылық, қоғамдық-саяси, білім берушілік, көңіл көтерушілік, немесе арнайы белгіленген хабар түрі. Мысалы, зейнеткерлерге арналған музыка немесе жастар үшін музыка т.б.); 

-
жарнама көлемі; 

-
радиостанциялардың техникалық жарақталандыруы. Мысалы бүкіл эфирлік мәтіндерді машинкамен терушілер өндірістен алынып, ол компьютермен жүзеге асырылады. Көптеген радиостанциялар сандық құралдармен жұмыс істейді. 

Тапсырма:Ақпаратты-музыкалық хабарлар радиостанциялары және олардың бағдарлама құрудағы принциптерін зерттеу.   

9- Жаңа қоғамдық өзгерістерге байланысты атқарушы қызметкерлердің көпшілігі қысқартылып шағын адамдармен ғана жұмыс істеу форматты радиостанциялар мүддесіне айналды. Мысалы, коммерциялық БАҚ-тарда : 
-
арнаның иесі немесе демеушісі – Бас директор

-
коммерциялық директор, бағдарлама директоры – ақпараттар бөлімінің бастығы;

-
ди-джей ( музыкалық жүргізушілер); 

-
хатшы 

-
инженерлер

Ал, аса ірі қалаларда бірнеше ондаған радиостанциялар жұмыс істеуіне мүмкндік бар. Өйткені аудиторияның көлемі өскен сайын тыңдармандардың сұранысында өзгеріс, алшақтық пайда болады. Енді олардағы қызметкерлер саны көбейеді. Мысалы, басшылардан басқа PR-қызметкерлері, музыкалық бағдарлама директоры, фонотека меңгерушісі, маркетинг-менеджер, жарнама бөлімі менджері, саунд-продюсер ( дыбыс режиссері ), ақпараттар қызметінің басшысы, әр түрлі бағыттағы жүргізушілер сияқты жаңа қызметтер қосылады.


Тапсырма:  коммерциялық  БАҚ ішкі құрылымын зерттеу .                                       

10-Шетел баспасөзінің  ақпарат беру тәсілдері, тыңдармандарды тарту жолдары, өзін-өзі жарнамалау әдістері, түрлі шолулардың, тапқырлық ойындардың ұйымдастырылуы, жарнамалық сюжеттердің мәні т.б. көптеген жаңартылған пішіндерді қолдануда. Олардың ең басты мақсаттары – тыңдарман аудиториясын молайту – яғни, болашақ бизнес көздерін құрау, жарнама берушілер қатарын молайту.
Тапсырма: “NS”, “русское радио”,  “31 радио” , “Европа плюс” , “Hit FM” , “Авторадио” т.б. көптеген радиолар формат талаптарымен әуе кеңістігіне шығып отырған арналар қызметін зерттеу.      

11- Халықаралық роуминг мүмкіндіктері мен бүгінгі ұялы байланыстың жоғары сапасын ескерсек, болашақта әлемнің кез-келген нүктесінен тікелей хабарлар ұйымдастыруға болатындығы тағы да айқындала түседі. Қазір ұялы байланысты дамыту барысында дүниежүзілік G3 стандарты сынақтан өтуде, таяу жылдары кең қолданысқа енеді деп күтілуде. Бұл жағдайда ұялы телефонмен ақпарат алмасу қазіргідей бір ғана емес, бірнеше шағын арналар (микроканалы) арқылы жүзеге асады, тиісінше сөйлесу сапасы мен панорамасы жақсарады, кедергілер мен шулар жоққа тән болады, бұдан басқа да көптеген жаңа қызмет түрлері мүмкін болады. Солардың қатарында журналист үшін аса маңыздысы, ол ұялы телефоннан Интернетке шығып, электрондық почтасымен жұмыс істей алады, редакциямен ұдайы байланыста болады. Осындай маңызды қызметтік функциялардың бірі – қысқа мәтін хабарларын беру жүйесі (SMS – система передачи коротких текстовых сообщений). Ол цифрлы форматтағы ұялы телефоннан екіншісіне, немесе Интернет арқылы ұялы телефондарға қысқа ақпаратты жеткізу тәсілі ретінде кең тарап отыр.
Тапсырма: Интернеттегі  сайттарымен жұмыс.       

12- Жаңа технологиялар журналистің жұмыс стиліне де күрделі өзгерістер ала келді. Ол эфирге шығуы үшін студияда отыруы міндетті емес, журналист үшін жұмыс орны, қолайлы жағдай деген ұғымдар көмескіленіп барады. Мысалы, шетелдік журналистер тікұшақпен жүріп, оқиға болған жерде жоғарыдан төніп, өз байқағанын әуе толқынына таратып жатады. Ал эфирде тіпті тікұшақтың шуы да естілмейді, өйткені журналист бірнеше сантиметр қашықтықтағы дыбысты ғана алатын еріндік үналғымен (микрофоны-губники) жұмыс істейді.
Тапсырма: шетелдік жұмыс тәсілдерін сайттар арқылы анықтау және онымен жұмыс

13-Тікелей эфир журналисінің жауапкершілігі өлшеусіз өседі, оған үлкен талаптар қойылады. Кәсіби шыңдалған, білікті де сауатты журналист қана үлкен аудиториямен тікелей қарым-қатынаста болып, ең жедел мағлұматтарды сөз образымен жеткізіп, тыңдарманына пәрменді ықпал ете алады. Мұндай арналардың аудиториясы да кең болып, жарнама қоржыны да тоқ болатыны заңдылық.
Тапсырма: Тікелей эфир заңдылықтарын тәжірибеде қолдану.  

             14.Электрониканың радиоға кірігуінің мына бір мысалын да назардан тыс қалдыруға болмайды. Кейбір радиостанциялар жұмыс күшін үнемдеу мақсатында автоматты түрде компьютер арқылы эфирге хабар таратады. Олардағы компьютерлік бағдарламалар үлкен мағлұматтар базасынан қажетті музыканы автоматты түрде іріктеп алады, дер кезінде уақытты хабарлап отырады, жарнамаларды әуе толқынына таратады және басқа да барлық міндеттерді адамның қатысуынсыз жүзеге асырады. Автоматтандырылған радиохабарларын таратуды көпшілік станциялар түн мезгілінде қолданып жүр, өйткені бұл уақытта ақпараттан гөрі музыкалық туындыларды әуе толқынына шығару алдыңғы қатарға шығарылады, оны компьютер мінсіз атқарады.
Тапсырма: Автоматтандырылған радиохабарларын тарату станцияларының жұмысымен танысу

15- Кез – келген журналист тіл мәдениетін сақтауға міндетті. Тілдің тазалығы, оның құнарлығы, мәдениеті алдымен талғамдық хабарлардан көрінеді. әдеби тіл сөйлеу тілінен нәрленсе, баспасөз тілі сөйлеу тіліне әсер етеді. Баспасөз тілінің мәдениетінің дәрежесі әдеби тілдің де, сөйлеу тілінің де сапасы қандай екендігіне өлшем бола алады. сондықтан, радиожурналистер тілдік қорды байыту үшін басылымдарды көбірек оқып, тіл тазалығы мен ой дәлдігіне үйрнеуі қажет. М.Горький: “Тіл тазалығы, мағына дәлдігі, тіл өткірлігі үшін күрес-мәдениет құралы”
Тапсырма: Тілдің тазалығы, оның құнарлығы, мәдениеті алдымен талғамдық хабарлардан көрінеді. әдеби тіл сөйлеу тілінен нәрленсе, баспасөз тілі сөйлеу тіліне әсер ететіндігін дәлелдеу және мысалдар келтіру.                                                                                                       
